
Հայաստանի Հանրապետության Կառավարությունը ո ր ո շ ու մ   է. 

1. Հաստատել`

1) առանց ծնողական խնամքի մնացած երեխաների թվին պատկանող անձանց բնակարանային հաշվառման և բնակարանի տրամադրման կարգը` համաձայն N1 հավելվածի,

2) Պետական աջակցություն առանց ծնողական խնամքի մնացած երեխաների թվին պատկանող անձանց ծրագիրը` համաձայն N2 հավելվածի:

2. Սահմանել, որ`

1) սույն որոշման գործողությունը տարածվում է Հայաստանի Հանրապետության Կառավարության 2003 թվականի հուլիսի 23-ի «Առանց ծնողական խնամքի մնացած երեխաներին բնակարան տրամադրելու կարգը հաստատելու մասին» N 983-Ն և Հայաստանի Հանրապետության Կառավարության 2003 թվականի հոկտեմբերի 30-ի «Պետական աջակցություն Հայաստանի Հանրապետությունում մանկական խնամակալական կազմակերպությունների շրջանավարտներին» ծրագիրը հաստատելու մասին» N 1419-Ն և սույն որոշումներով մինչև 2014 թվականի դեկտեմբերի 31-ը հաշվառված առանց ծնողական խնամքի մնացած անձանց վրա.

2) առանց ծնողական խնամքի մնացած երեխաների թվին պատկանող անձանց համար բնակարան ձեռք է բերվում «Գնումների մասին» Հայաստանի Հանրապետության օրենքով սահմանված կարգով բնակելի տարածություն գնելու միջոցով: Գնումների պատվիրատուն Հայաստանի Հանրապետության կառավարությանն առընթեր պետական գույքի կառավարման վարչությունն է.

3)  առանց ծնողական խնամքի մնացած երեխաների թվին պատկանող անձանց բնակարանը տրամադրվում է Երևան քաղաքից դուրս, անհատույց օգտագործման իրավունքով` 10 տարի ժամկետով, որը հետագայում կարող է տրվել վարձակալության տվյալ պահին գործող շուկայական գնով:.
4) գնված բնակարանները հանձնվում են Հայաստանի Հանրապետության Կառավարությանն առընթեր պետական գույքի կառավարման վարչության տնօրինությանը:

3. Ուժը կորցրած ճանաչել` 

1) Հայաստանի Հանրապետության Կառավարության 2003 թվականի հուլիսի 23-ի «Առանց ծնողական խնամքի մնացած երեխաներին բնակարան տրամադրելու կարգը հաստատելու մասին» N 983-Ն որոշումը:

2) Հայաստանի Հանրապետության Կառավարության 2003 թվականի հոկտեմբերի 30-ի «Պետական աջակցություն Հայաստանի Հանրապետությունում մանկական խնամակալական կազմակերպություններին շրջանավարտներին» ծրագիրը հաստատելու մասին» N 1419-Ն որոշումը:

4. Բնակարանների և գույքի տրամադրման, կեսճանապարհային ծրագրի իրականացման նպատակով հաշվարկված ծախսերի հատկացման հարցը քննարկել յուրաքանչյուր տարվա՝ Հայաստանի Հանրապետության պետական բյուջեի նախագծի կազմման ժամանակ:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ աշխատանքի և սոցիալական հարցերի նախարար


Արթուր Գրիգորյան
Հավելված N1

Հայաստանի Հանրապետության Կառավարության

2010 թվականի -------------  ----ի N –Ն որոշման

ԿԱՐԳ

ԱՌԱՆՑ  ԾՆՈՂԱԿԱՆ  ԽՆԱՄՔԻ ՄՆԱՑԱԾ ԵՐԵԽԱՆԵՐԻ ԹՎԻՆ ՊԱՏԿԱՆՈՂ ԱՆՁԱՆՑ  ԲՆԱԿԱՐԱՆԱՅԻՆ ՀԱՇՎԱՌՄԱՆ ԵՎ ԲՆԱԿԱՐԱՆԻ ՏՐԱՄԱԴՐՄԱՆ

I. ԸՆԴՀԱՆՈՒՐ ԴՐՈՒՅԹՆԵՐ

1.
Սույն կարգով կարգավորվում են «Առանց ծնողական խնամքի մնացած երեխաների սոցիալական պաշտպանության մասին» Հայաստանի Հանրապետության օրենքի 2-րդ հոդվածի 2-րդ մասով սահմանված` Հայաստանի Հանրապետությունում բնակարանի կարիք ունեցող առանց ծնողական խնամքի մնացած երեխաների թվին պատկանող անձանց (այսուհետ` բնակարանի կարիք ունեցող անձինք) բնակարանային հաշվառման և բնակարանի տրամադրման հետ կապված հարաբերությունները:

II. ԲՆԱԿԱՐԱՆԻ ԿԱՐԻՔ ՈՒՆԵՑՈՂ ԱՆՁԱՆՑ ՀԱՇՎԱՌՈՒՄԸ

2.
Բնակարանի կարիք ունեցող անձանց հաշվառումն իրականացնում է նրանց փաստացի բնակության վայրի տեղական ինքնակառավարման մարմինը:

3.
Բնակարանի կարիք ունեցող են համարվում այն անձինք, ովքեր չունեն սեփականության կամ օգտագործման իրավունքով իրենց պատկանող բնակելի տարածություն և վերջին 5 տարվա ընթացքում չեն օտարել սեփականության իրավունքով իրենց պատկանող  բնակելի տարածությունը:

4.
Բնակարանի կարիք ունեցող անձինք հաշվառման վերցնելու մասին դիմումը ներկա​յաց​նում են սույն կարգի 2-րդ կետում նշված տեղական ինքնակառավարման մարմին: Դիմու​մին կցվում է որպես առանց ծնողական խնամքի մնացած երեխա հաշվառված լինելու մասին խնամակալության և հոգաբարձության մարմնի կողմից տրված տեղեկանքը, վերջին 5 տարվա ընթացքում սեփականության իրավունքով իրեն պատկանող բնակելի տարածություն օտարած չլինելու և սեփականության կամ օգտագործման իրավունքով իրեն պատկանող բնակելի տարածություն չունենալու մասին Հայաստանի Հանրապետության կառավարությանն առըն​թեր անշարժ գույքի կադաստրի պետական կոմիտեի կողմից տրված տեղեկանքը և փաստա​ցի բնակության վայրի մասին տեղեկանքը (առկայության դեպքում): Դիմումները գրանցվում են բնակարանի կարիք ունեցող անձանց դիմումների հաշվառման մատյանում (Ձև N1):

5.
Տեղական ինքնակառավարման մարմինը տասնհինգօրյա ժամկետում քննության է առնում (անհրաժեշտության դեպքում` դիմողների ներկայությամբ) տեղական ինքնակառավարման մարմնին ներկայացված բնակարանի կարիք ունեցող անձանց հաշվառման վերցնելու մասին դիմումները և մյուս անհրաժեշտ փաստաթղթերը: Բնակարանի կարիք ունեցող անձինք հաշվառման են վերցվում տեղական ինքնակառավարման մարմնի որոշմամբ: Դիմողները հնգօրյա ժամկետում գրավոր տեղեկացվում են ընդունված որոշման մասին: Հաշվառման վերցնելու մասին դիմումը մերժվում է, եթե բնակարանի կարիք ունեցող անձի կողմից ներկայացված` սույն կարգի 4-րդ կետով սահմանված փաստաթղթերը կեղծ են: Հաշվառման վերցնելու մասին դիմումը մերժելու վերաբերյալ տեղական ինքնակառավարման մարմնի որոշումը կարող է բողոքարկվել դատական կարգով:

6. Հաշվառման վերցված բնակարանի կարիք ունեցող անձանց մասին տվյալները գրանցվում են տեղական ինքնակառավարման մարմնի` բնակարանի կարիք ունեցող անձանց հաշվառման մատյանում (Ձև N2), որը պետք է լինի համարակալված, թելակարված և տեղական ինքնակառավարման մարմնի կնիքով կնքված:

7.
Բնակարանի կարիք ունեցող հաշվառման վերցված յուրաքանչյուր անձի համար ստեղծվում է հաշվառման գործ, որում պահվում են փաստաթղթերը: Գործում գտնվող փաստաթղթերի ցանկն ստորագրում են հաշվառման վերցված` բնակարանի կարիք ունեցող անձինք: Հաշվառման գործերի համարները պետք է համընկնեն հաշվառման մատյանում գրանցված անձանց հերթական համարներին: Բնակարանի կարիք ունեցող անձանց բնակելի տարածություն հատկացվելուց հետո հաշվառման գործերը պահվում են օրենքով սահմանված կարգով և ժամկետում:

8. Տեղական ինքնակառավարման մարմիններում կազմվում են հաշվառման վերցված բնակարանի կարիք ունեցող անձանց հերթացուցակները` նրանց հաշվառման վերցնելու մասին որոշում ընդունվելու հերթականությամբ:

9. Տեղական ինքնակառավարման մարմինը, հաշվառման վերցված անձանց տվյալները` Ձև N2-ի համապատասխան և Հայաստանի Հանրապետության Կառավարությանն առընթեր անշարժ գույքի կադաստրի պետական կոմիտեի կողմից տրված բնակելի տարածության սեփականության մասին տեղեկանքի պատճենները եռօրյա ժամկետում ներկայացնում է Հայաստանի Հանրապետության մարզպետարան, իսկ Երևանի համայնքային մարմինը` Հայաստանի Հանրապետության աշխատանքի և սոցիալական հարցերի նախարարություն: 

10. Հայաստանի Հանրապետության մարզպետարանը տեղական ինքնակառավարման մարմիններից սույն կարգի 9-րդ կետում նշված տեղեկատվությունը ստանալուց հետո եռօրյա ժամկետում կազմում է հաշվառման վերցված անձանց տարածքային հերթացուցակ` նրանց հաշվառման վերցնելու մասին որոշում ընդունվելու հերթականությամբ (տարբեր տեղական ինքնակառավարման մարմինների կողմից նույն օրը որոշումներ ընդունված լինելու դեպքում նախապատվությունը տրվում է հաշվառման համար ավելի վաղ դիմած անձին) և այն եռօրյա ժամկետում ներկայացնում է Հայաստանի Հանրապետության աշխատանքի և սոցիալական հարցերի նախարարություն: 

11. Հայաստանի Հանրապետության աշխատանքի և սոցիալական հարցերի նախարարությունը Հայաստանի Հանրապետության մարզպետարաններից և Երևանի քաղաքապետարանից ստացած տեղեկատվության հիման վրա կազմում է հանրապետական հերթացուցակ: Հանրապետական հերթացուցակը մինչև յուրաքանչյուր տարվա ապրիլի 1-ը զետեղվում է Հայաստանի Հանրապետության աշխատանքի և սոցիալական հարցերի նախարարության պաշտոնական էլեկտրոնային կայքում և հրապարակվում է հազար և ավելի տպաքանակ ունեցող մամուլում:

12. Յուրաքանչյուր տարվա համար Հայաստանի Հանրապետության աշխատանքի և սոցիալական հարցերի նախարարի հրամանով ստեղծված հանձնաժողովը, որում կընդգրկվեն  Հայաստանի Հանրապետության աշխատանքի և սոցիալական հարցերի նախարարության, շահագրգիռ գերատեսչությունների, հասարակական կազմակերպությունների ներկայացուցիչներ, կազմում է տարեկան հերթացուցակ` ըստ հետևյալ առաջնահերթությունների`

1) Հայաստանի Հանրապետության Կառավարության 2005 թվականի հուլիսի 14-ի «Հեռավոր, սահմանամերձ, բարձրլեռնային, լեռնային, մինչև 1000 բնակիչ ունեցող գյուղական բնակավայրերի ցանկը հաստատելու մասին» N 1017-Ն որոշմամբ սահմանված բնակավայրերում բնակարան (բնակելի տուն) ձեռք բերելու ցանկություն հայտնած անձինք, 

2) նախորդ տարիների հերթացուցակներում ընդգրկված այն անձինք, ովքեր բնակարանների ձեռքբերման համար անհրաժեշտ բյուջետային ֆինանսավորման շրջանակներում բնակարան չեն ստացել,

3) 2 և ավելի անչափահաս երեխա ունեցող անձինք,

4) 1-ին խմբի հաշմանդամներ,

5) մեկ անչափահաս երեխա ունեցող անձինք,

6) մանկատների շրջանավարտներ,

7) 2-րդ խմբի հաշմանդամներ,

8) ժամանակավոր կամ փաստացի բնակության վայր չունեցող անձինք,

9) բնակության համար ոչ պիտանի վայրերում բնակվողներ,

10) միջին մասնագիտական և բարձրագույն ուսումնական հաստատություններ ավարտածներ,

11) ժամկետային զինվորական ծառայություն անցածներ,

12) ազգականների մոտ բնակվողներ,

13) վարձով բնակվողներ,

14)  ազատազրկման վայրերից վերադարձածներ,

15) բնակարանի կարիք ունեցող այլ անձինք:

Սույն կետի 2-րդ ենթակետում նշված առաջնահերթության հիմքով` բնակարանի կարիք ունեցող անձանց տարեկան հերթացուցակում ընդգրկելիս հիմք է ընդունվում յուրաքանչյուր նախորդ տարվա հերթացուցակում հաշվառված անձի առաջնահերթությունը հաջորդ տարվա հերթացուցակում հաշվառվածի նկատմամբ: Սույն կետի որևէ ենթակետում նշված առաջնահերթության հավասար պայմանների առկայության դեպքում` բնակարանի կարիք ունեցող անձանց միջև առաջնահերթությունը որոշվում է այդ ենթակետին հաջորդող ենթակետերի պահանջներից ելնելով: 

13. Սույն որոշման 12-րդ կետում նշված առաջնահերթություններով հավասար պայմանների, ինչպես նաև տարբեր մարզպետարանների կամ Երևանի քաղաքապետարանի կողմից նույն օրը տարածքային հերթացուցակներում ընդգրկված անձանց փաստի առկայության դեպքում նախապատվությունը տրվում է տարածքային հերթացուցակներում առավել վաղ հաշվառված անձին, իսկ այս պայմանի հավասարության դեպքում` հաշվառման համար ավելի վաղ դիմած անձին:

14. Դատարանի օրինական ուժի մեջ մտած վճռով  անգործունակ կամ սահմանափակ գործունակ ճանաչված` բնակարանի կարիք ունեցող անձինք սույն կարգով սահմանված իրենց իրավունքներն իրականացնում են Հայաստանի Հանրապետության օրենսդրությամբ սահմանված կարգով:

15. Հանրապետական հերթացուցակում ընդգրկված` բնակարանի կարիք ունեցող անձինք, մինչև յուրաքանչյուր տարվա մայիսի 1-ը, կարող են գրավոր դիմել Հայաստանի Հանրապետության աշխատանքի և սոցիալական հարցերի նախարարություն` հայտնելով Հայաստանի Հանրապետության կառավարության 2005 թվականի հուլիսի 14-ի «Հեռավոր, սահմանամերձ, բարձրլեռնային, լեռնային, մինչև 1000 բնակիչ ունեցող գյուղական բնակավայրերի ցանկը հաստատելու մասին» N 1017-Ն որոշմամբ սահմանված բնակավայերում բնակարան (բնակելի տուն) ձեռք բերելու ցանկություն: 

16. Տարեկան հերթացուցակը Հայաստանի Հանրապետության աշխատանքի և սոցիալական հարցերի նախարարությունը եռօրյա ժամկետում ուղարկում է Հայաստանի Հանրապետության կառավարությանն առընթեր պետական գույքի կառավարման վարչություն:

17.
Բնակարանի կարիք ունեցող անձինք բնակարանային հաշվառումից հանվում են` 

1) սույն կարգով սահմանված ընթացակարգով բնակարանով ապահովվելու, ինչպես նաև Հայաստանի Հանրապետության օրենսդրությամբ սահմանված կարգով սեփականության իրավունքով բնակարան ձեռք բերելու (ժառանգություն, նվիրատվություն և այլն) դեպքում,

2) Հայաստանի Հանրապետության սահմաններից դուրս` այլ պետություն մշտական բնակության փոխադրվելու,

3) քաղաքացու մահվան, քաղաքացուն անհայտ բացակայող կամ մահացած ճանաչելու դեպքերում:

18. Հաշվառումից հանելու հարց առաջանալու դեպքում բնակարանի կարիք ունեցող անձը հրավիրվում է մասնակցելու տեղական ինքնակառավարման մարմնի հրավիրած նիստին, որտեղ որոշվում է նրան հաշվառումից հանելու հարցը: Բնակարանի կարիք ունեցող անձի` անհարգելի պատճառով նիստին չներկայանալը չի կարող խոչընդոտել համայնքի ավագանու կողմից համապատասխան որոշման ընդունմանը: Ընդունված որոշման մասին բնակարանի կարիք ունեցող անձին տեղեկացվում է գրավոր: Սույն կետը չի կիրառվում սույն կարգի 17-րդ կետի 3-րդ ենթակետի դեպքում: 

19. Բնակարանի կարիք ունեցող անձին հաշվառումից հանելուց հետո տեղական ինքնակառավարման մարմինն որոշման պատճենը եռօրյա ժամկետում ուղարկում է Հայաստանի Հանրապետության մարզպետարան, իսկ Երևանի համայնքային մարմինը` Հայաստանի Հանրապետության աշխատանքի և սոցիալական հարցերի նախարարություն: Մարզպետարանը որոշման պատճենը եռօրյա ժամկետում ուղարկում է Հայաստանի Հանրապետության աշխատանքի և սոցիալական հարցերի նախարարություն:

20. Հայաստանի Հանրապետության կառավարությանն առընթեր պետական գույքի կառավարման վարչությունը, բնակարանի կարիք ունեցող անձին բնակարանով ապահովելուց հետո, եռօրյա ժամկետում տեղեկացնում է Հայաստանի Հանրապետության աշխատանքի և սոցիալական հարցերի նախարարությանը: Հայաստանի Հանրապետության աշխատանքի և սոցիալական հարցերի նախարարությունը, բնակարանի կարիք ունեցող անձին բնակարանով ապահովելուց հետո, նրան հաշվառումից հանելու մասին եռօրյա ժամկետում տեղեկացնում է Հայաստանի Հանրապետության մարզպետարանին կամ Երևանի քաղաքապետարանին: Մարզպետարանն այդ մասին եռօրյա ժամկետում տեղեկացնում է տեղական ինքնակառավարման մարմնին:

III. ԲՆԱԿԱՐԱՆԻ ՏՐԱՄԱԴՐՈՒՄԸ

21. Բնակարանը տրամադրվում է Հայաստանի Հանրապետության կառավարությանն առընթեր պետական գույքի կառավարման վարչության պետի հրամանով, որի հիման վրա Հայաստանի Հանրապետության կառավարությանն առընթեր պետական գույքի կառավարման վարչության աշխատակազմի ղեկավարը բնակարանի կարիք ունեցող անձի հետ կնքում է պայմանագիր (Ձև 3):

22. Բնակարանի կարիք ունեցող անձանց բնակարան տրամադրելու կապակցությամբ ծագած վեճերը լուծվում են դատական կարգով:

23. Սույն կարգով սահմանված պահանջների խախտման համար պատասխանատու պաշտոնատար անձը ենթարկվում է պատասխանատվության` Հայաստանի Հանրապետության օրենքով սահմանված կարգով:
Ձև N 1

Մ Ա Տ Յ Ա Ն

ԲՆԱԿԱՐԱՆԻ ԿԱՐԻՔ ՈՒՆԵՑՈՂ ԱՆՁԱՆՑ ԴԻՄՈՒՄՆԵՐԻ ՀԱՇՎԱՌՄԱՆ

_____________________________________________________

(մարզի անվանումը)

_____________________________________________________

(տեղական ինքնակառավարման մարմնի անվանումը)

	NN ը/կ 
	Ազգանունը, անունը, հայրանունը
	Ծննդյան տարին, ամիսը, օրը
	Բնակության վայրը

(նշվում է առկայության դեպքում)
	Դիմումի ստացման տարին, ամիսը, օրը
	Բնակարանի կարիք ունեցող անձի ստորագրությունը

	1
	2
	3
	4
	5
	6

	 
	 
	 
	 
	 
	 


 Ձև N 2

Մ Ա Տ Յ Ա Ն

ԲՆԱԿԱՐԱՆԻ ԿԱՐԻՔ ՈՒՆԵՑՈՂ ԱՆՁԱՆՑ ՀԱՇՎԱՌՄԱՆ

_____________________________________________________

(մարզի անվանումը)

_____________________________________________________

(տեղական ինքնակառավարման մարմնի անվանումը)

	NN ը/կ 
	Ազգանունը, անունը, հայրանունը
	Ծննդյան տարին, ամիսը, օրը
	Դիմումի հերթական համարը
	Փաստացի բնակության վայրը

 (նշվում է առկայության դեպքում)
	Կարգում նշված առաջնահերթության կետը
	Հաշվառման վերցնելու մասին որոշման համարը,տարին, ամիսը և օրը

	1
	2
	3
	4
	5
	6
	7

	 
	 
	 
	 
	 
	 
	 


 

	Համայնքի ղեկավար
	______________
	______________

	 
	(ստորագրությունը)
	(անունը, ազգանուն)


  

20  թ.

                                   (Ձև 3)      

Պ Ա Յ Մ Ա Ն Ա Գ Ի Ր
ԲՆԱԿԱՐԱՆԻ/ԲՆԱԿԵԼԻ ՏԱՆ և ՀՈՂԱՄԱՍԻ/ ԱՆՀԱՏՈՒՅՑ ՕԳՏԱԳՈՐԾՄԱՆ
 

	__________________
	
	_____ ____________ 200  թ.

	(կնքման վայրը)
	 
	 


Հայաստանի Հանրապետության Կառավարությանն առընթեր պետական գույքի կառավարման վարչության աշխատակազմի ղեկավարը (այսուհետ` փոխատու)` մի կողմից, և քաղաքացի ______________________ (այսուհետ` փոխառու)՝ մյուս կողմից,

	           (անունը, հայրանունը, ազգանունը)
	 


կնքեցին սույն պայմանագիրը հետևյալի մասին.

 

I. ՊԱՅՄԱՆԱԳՐԻ ԱՌԱՐԿԱՆ
 

1. Փոխատուն սույն պայմանագրով պարտավորվում է փոխառուի ժամանակավոր, անհատույց օգտագործմանը հանձնել ______ քառ. մետր մակերեսով բնակարան/բնակելի տուն եւ հողամաս/առկայության դեպքում//------- /հասցեն/, իսկ փոխառուն պարտավորվում է նույն վիճակում վերադարձնել այդ բնակարանը/ բնակելի տան և հողամասի/առկայության դեպքում//` հաշվի առնելով բնականոն մաշվածությունը:

2. Բնակարանի/ բնակելի տան եւ հողամասի/ հանձնումը ձևակերպվում է հանձնման-ընդունման ակտով, որը սույն պայմանագրի անբաժանելի մասն է:

 

II. ԿՈՂՄԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ
 

3. Փոխառուն պարտավոր է`

ա)  բնակարանը ստանալուց հետո 30 օրվա ընթացքում՝ սահմանված կարգով զբաղեցնել  այն/ բնակելի տունը և հողամասը /առկայության դեպքում//.

բ) մուծել կոմունալ ծառայությունների վարձը, էլեկտրաէներգիայի և ջրի վճարները` հաստատված սակագների համաձայն.

գ) մշտական բնակության նպատակով այլ բնակավայր տեղափոխվելու դեպքում դրա առնվազն մեկ ամիս առաջ այդ մասին գրավոր տեղեկացնել փոխատուին.

դ) ժամանակավորապես (բայց ոչ ավելի, քան 6 ամիս) այլ բնակավայր մեկնելու դեպքում գրավոր տեղեկացնել փոխատուին.

ե) ապահովել բնակարանի/ բնակելի տան եւ հողամասի/առկայության դեպքում//./ պահպանումը, պահպանել բնակարանի/ բնակելի տան եւ հողամասի/  օգտագործման, տան հողատարածքի պահպանման կանոնները, տունն օգտագործել դրա նշանակությանը համապատասխան, պահպանել տան շինարարական հարմարությունները` համաձայն հատակագծի, և որևէ շինարարական փոփոխություն կատարելու դեպքում այն համաձայնեցնել փոխատուի հետ.

զ) իր հաշվին կատարել տան ընթացիկ և հիմնական վերանորոգումը:

4. Փոխառուն իրավունք չունի իրեն հատկացված բնակարանը/ բնակելի տունը եւ հողամասը/առկայության դեպքում//./  հանձնելու վարձակալության կամ այլ օգտագործման, այնտեղ բնակեցնելու այլ անձանց` բացառությամբ իր ընտանիքի անդամների (քույր, եղբայր, ամուսին, զավակ): 

5. Փոխատուն իրավունք ունի` 

ա) փոխառուից պահանջելու բնակարանը /բնակելի տունը եւ հողամասը/առկայության դեպքում//./ և օգտագործել դրա նշանակությանը համապատասխան:

բ) փոխառուից պահանջելու կատարել բնակարանի/ բնակելի տան եւ հողամասի /առկայության դեպքում//./  ընթացիկ և հիմնական վերանորոգում:

6. Փոխատուն պարտավոր է`

ա) փոխառուին տեղյակ պահել բնակարանի/ բնակելի տան եւ հողամասի/առկայության դեպքում//  թերությունների մասին.

բ) փոխառուին զգուշացնել բնակարանի/ բնակելի տան եւ հողամասի/առկայության դեպքում//./  նկատմամբ երրորդ անձանց բոլոր իրավունքների (գրավի իրավունք, սերվիտուտ և այլն) մասին: Բնակարանը/ բնակելի տունը եւ հողամասը/առկայության դեպքում//./   անհատույց օգտագործման հանձնելը հիմք չէ դրա նկատմամբ երրորդ անձանց իրավունքների փոփոխման կամ դադարման համար:

 

III. ՊԱՅՄԱՆԱԳՐԻ ՎԱՂԱԺԱՄԿԵՏ ԼՈՒԾՈՒՄԸ
7. Փոխատուն իրավունք ունի  միակողմանի վաղաժամկետ լուծել պայմանագիրը, եթե փոխառուն`

ա) բնակարանը/ բնակելի տունը եւ հողամասը/առկայության դեպքում//  օգտագործել է պայմանագրի պահանջներին կամ բնակարանի/ բնակելի տան եւ հողամասի/  նշանակությանը ոչ համապատասխան.

բ) չի կատարել բնակարանի/ բնակելի տան եւ հողամասի/առկայության դեպքում//  /  պահպանման, այդ թվում` ընթացիկ և հիմնական վերանորոգում կատարելու իր պարտականությունները.

գ) էականորեն վատթարացրել է բնակարանի/ բնակելի տան եւ հողամասի/առկայության դեպքում//  վիճակը.

Սույն պայմանագրի գործողությունը դադարում է նաև փախառուի՝  վեց ամսից ավելի բնակարանում /բնակելի տանը/ չբնակվելու դեպքում՝ բացառությամբ այն դեպքերի, երբ փոխառուն գտնվում է բուժական, դաստիարակչական, խնամակալական կազմակերպություններում, անկախ դրանց կազմակերպական-իրավական ձևից, կամ սովորում է միջին մասնագիտական կամ բարձրագույն ուսումնական հաստատություններում, կամ ծառայում է հանրապետության զինված ուժերում:  

8. Փոխառուն իրավունք ունի պահանջելու վաղաժամկետ լուծել պայմանագիրը, եթե`

ա) հայտնաբերվել են այնպիսի թերություններ, որոնք բնակարանի/ բնակելի տան եւ հողամասի/առկայության դեպքում//  բնականոն օգտագործումը դարձնում են անհնար, և որոնց մասին ինքը չգիտեր ու չէր կարող իմանալ պայմանագիրը կնքելիս.

բ) բնակարանը/ բնակելի տունը եւ հողամասը/առկայության դեպքում//  դարձել է օգտագործման համար ոչ պիտանի՝ այնպիսի հանգամանքների պատճառով, որոնց համար ինքը պատասխանատվություն չի կրում.

գ) փոխատուն պայմանագիրը կնքելիս նրան չի զգուշացրել բնակարանի/ բնակելի տան եւ հողամասի/առկայության դեպքում//  նկատմամբ երրորդ անձանց իրավունքների մասին.

դ) փոխատուն չի կատարել բնակարանը/ բնակելի տունը եւ հողամասը/առկայության դեպքում// կամ դրա պատկանելիքները և դրան վերաբերող փաստաթղթերը հանձնելու իր պարտականությունը:

9. Պայմանագիրը կարող է լուծվել նաև կաղմերի համաձայնությամբ:  

 Սույն պայմանագրի գործողությունը դադարելու պարագայում կնքվում է պայմանագիրը լուծելու մասին համաձայնագիր: Համաձայնագրի կողմեր են հանդիսանում ՀՀ Կառավարությանն առընթեր պետական գույքի կառավարման վարչությունը, <Պետական աջակցություն առանց ծնողական խնամքի մնացած երեխաների թվին պատկանող անձանց ծրագիրը> իրականացնող հասարակական կազմակերպությունը:   

 

IV. ՊԱՅՄԱՆԱԳՐԻ ԺԱՄԿԵՏԸ
10. Սույն պայմանագիրը կնքվում է 10 տարի ժամկետով:

Պայմանագիրն ուժի մեջ է մտնում ___________________________

 

V. ԵԶՐԱՓԱԿԻՉ ԴՐՈՒՅԹՆԵՐ
 11. Սույն պայմանագիրը կնքված է հայերենով՝ 2 օրինակից, որոնք ունեն հավասարազոր իրավաբանական ուժ: Յուրաքանչյուր կողմին տրվում է մեկական օրինակ: 

 

VI. ԿՈՂՄԵՐԻ ՀԱՍՑԵՆԵՐԸ ԵՎ ՍՏՈՐԱԳՐՈՒԹՅՈՒՆՆԵՐԸ
 

ՀՀ աշխատանքի և սոցիալական հարցերի նախարար


Արթուր Գրիգորյան
Հավելված 2

Հայաստանի Հանրապետության Կառավարության

2010 թվականի ---------------   -----ի N –Ն որոշման

ԾՐԱԳԻՐ

«ՊԵՏԱԿԱՆ ԱՋԱԿՑՈՒԹՅՈՒՆ ԱՌԱՆՑ ԾՆՈՂԱԿԱՆ ԽՆԱՄՔԻ ՄՆԱՑԱԾ ԵՐԵԽԱՆԵՐԻ ԹՎԻՆ ՊԱՏԿԱՆՈՂ ԱՆՁԱՆՑ»

I. ՆԵՐԱԾՈՒԹՅՈՒՆ

1. Սույն ծրագիրը մշակվել է «Առանց ծնողական խնամքի մնացած երեխաների սոցիալական պաշտպանության մասին» Հայաստանի Հանրապետության օրենքով սահմանված` առանց ծնողական խնամքի մնացած երեխաների թվին պատկանող անձանց տրամադրվող սոցիալական երաշխիքների ապահովման նպատակով:

2. Ծրագիրը մշակելիս հաշվի են առնվել Հայաստանի Հանրապետության Կառավարության 2003 թվականի հոկտեմբերի 30-ի N1419-Ն որոշմամբ հաստատված «Պետական աջակցություն Հայաստանի Հանրապետությունում մանկական խնամակալական կազմակերպությունների շրջանավարտներին» ծրագրի և Հայաստանի Հանրապետության կառավարության 2003 թվականի հուլիսի 23-ի N 983-Ն որոշմամբ հաստատված «Առանց ծնողական խնամքի մնացած երեխաներին բնակարանի տրամադրման կարգի» կիրարկման փորձը  և իրականացման ընթացքում ծագած խնդիրները:

II. ՆԵՐԿԱ ԻՐԱՎԻՃԱԿԸ

3. «Առանց ծնողական խնամքի մնացած երեխաների սոցիալական պաշտպանության մասին» Հայաստանի Հանրապետության օրենքն (այսուհետ` Օրենք) ընդունվել է 2002 թվականի սեպտեմբերի 24-ին, որով սահմանվում են առանց ծնողական խնամքի մնացած երեխաների և նրանց թվին պատկանող անձանց սոցիալական պաշտպանության իրավական, տնտեսական, կազմակերպական հիմքերը, նպատակները, սկզբունքները և ձևերը: Օրենքի 9-րդ հոդվածն ամրագրում է առանց ծնողական խնամքի մնացած երեխաների բնակելի տարածքով ապահովման իրավունքը, որն իրականացվել է Հայաստանի Հանրապետության Կառավարության 2003 թվականի հուլիսի 23-ի N 983-Ն որոշմամբ հաստատված ՙԱռանց ծնողական խնամքի մնացած երեխաներին բնակարան տրամադրելու կարգ՚-ով (այսուհետ` կարգ): Մանկատան շրջանավարտ չհանդիսացող առանց ծնողական խնամքի մնացած երեխաների թվին պատկանող 89 անձ հաշվառված է որպես բնակարանի կարիք ունեցող: 2007 թվականից Հայաստանի Հանրապետության աշխատանքի և սոցիալական հարցերի նախարարությունն (այսուհետ` նախարարություն) սկսել է բնակարաններ տրամադրել կարգով սահմանված` առանց ծնողական խնամքի մնացած երեխաների թվին պատկանող անձանց:


4. Հայաստանի Հանրապետության մանկատների շրջանավարտների սոցիալական հիմնախնդիրների լուծման նպատակով Հայաստանի Հանրապետության կառավարության 2003 թվականին հոկտեմբերի 30-ի N1419-Ն որոշմամբ հաստատված «Պետական աջակցություն Հայաստանի Հանրապետության մանկական խնամակալական կազմակերպությունների շրջանավարտներին» ծրագրի իրականացման արդյունքում 2003-2010թթ. մանկատների 416 ուսումնասիրված շրջանավարտներից 352-ը դարձել են ծրագրի շահառուներ: Ծրագրի շրջանակներում նրանք ստացել են մասնագիտական վերապատրաստում, առաջնային մասնագիտական ուսուցում, միջին մասնագիտական և բարձրագույն կրթություն, միանվագ դրամական օգնություն, անցել են բուժզննում, շահառուների մի մասը  ստացել է  բնակարան և դրա կահավորման համար անհրաժեշտ  գույք:

5. Առանց ծնողական խնամքի մնացած երեխաների թվին պատկանող` հարազատների ընտանիքներում խնամվող անձինք և մանկատների շրջանավարտներն պետական աջակցություն ստացել են երկու տարբեր իրավական ակտերի հիման վրա, որից կախված տրամադրված աջակցությունը նույնը չէ բոլորի համար: Նույն կարիքներն ունեցող անձանց նույն աջակցություն ցուցաբերելու նկատառումներից ելնելով նպատակահարմար է մանկատների շրջանավարտների և հարազատների ընտանիքներում խնամվող առանց ծնողական խնամքի մնացած երեխաների համար գործողության մեջ դնել «Պետական աջակցություն առանց ծնողական խնամքի մնացած երեխաների թվին պատկանող անձանց» մեկ ծրագիր (այսուհետ` ծրագիր):

III.  ԾՐԱԳՐԻ ՆՊԱՏԱԿԸ

6. Ծրագրի նպատակն է ապահովել «Առանց ծնողական խնամքի մնացած երեխաների սոցիալական պաշտպանության մասին» Հայաստանի Հանրապետության օրենքի 2-րդ հոդվածի 2-րդ մասով սահմանված` առանց ծնողական խնամքի մնացած երեխաների թվին պատկանող անձանց (այսուհետ` շահառուներ) սոցիալական պաշտպանությունը և նրանց ինտեգրումը հասարակության մեջ:

IV. ԾՐԱԳՐԻ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԸ ԵՎ ԻՐԱԿԱՆԱՑՄԱՆ ՄԵԽԱՆԻԶՄՆԵՐԸ

7.  Ծրագրի իրականացման միջոցառումներն են.

1) Ծրագրի շահառուներին պետական աջակցություն ցուցաբերելու նպատակով հասարակական կազմակերպության կամ հիմնադրամի (այսուհետ` ծրագիր իրականացնող) միջոցով իրականացվող միջոցառումներ`

ա. Նախապատրաստական աշխատանքներ.

    - շահառուների ուսումնասիրություն, 

    - շահառուների անհատական ծրագրերի կազմում:

բ. Շահառուներին մատուցվող ծառայություններ.

   -  շահառուների ուսուցում, վերապատրաստում,

   - շահառուների մասնագիտական կողմնորոշում և աշխատանքի տեղավորման աջակցություն,

   -շահառուներին բժշկական խորհրդատվություն, բժշկական օգնության տրամադրում,

   - շահառուներին իրավաբանական աջակցության տրամադրում,

   - շահառուների նկատմամբ սոցիալական վերահսկողություն, կեսճանապարհային ծրագրերի իրականացում,

   -շահառուներին ուսուցման կրթաթոշակի և միանվագ դրամական օգնության տրամադրում:

գ. Համակարգման աշխատանքներ.

    - ծրագրի իրականացման ապահովմանն ուղղված աշխատանքներ,

դ. Ծրագրի շահառուներին բնակելի տարածքով ապահովման միջոցառումներ.

    - ծրագրի շահառուների համար բնակարանի ձեռք բերում,

    - բնակարանների կահավորման համար գույքի ձեռք բերում,

    - ձեռք բերված բնակարանների և գույքի հանձնում շահառուներին,

Մանկատան շրջանավարտ չհանդիսացող` առանց ծնողական խնամքի մնացած երեխաների թվին պատկանող անձանց համար սույն կետով սահմանված միջոցառումներից իրականացվում են միայն 7-րդ կետի 1-ին ենթակետի դ. պարբերությամբ նախատեսվածները:  

8.  Ծրագրի շահառուների համար իրականացվող միջոցառումների բնութագրերը.

1) Նախապատրաստական աշխատանքների գծով`

 ա. շահառուների ուսումնասիրություն.

  -  ՀՀ կառավարության կողմից սահմանված չափորոշիչներին համապատասխան` ծրագիրն իրականացնողը կատարում է շահառուների ուսումնասիրություն, կազմում է համապատասխան տվյալների համակարգ, սահմանված ժամկետում մշակում և նախարարություն է ներկայացնում ուսումնասիրված շահառուների անհատական նկարագրերը:

բ. շահառուների անհատական ծրագրերի կազմում. 

- նախարարությունը ուսումնասիրության արդյունքում կազմված անհատական նկարագրերից ելնելով հաստատում է ծրագրի տվյալ տարվա համար ընտրված շահառուների ցանկը.

- Ծրագիրն իրականացնողն անհատական նկարագրերի հիման վրա սահմանված ժամկետում կազմում և նախարարություն է ներկայացնում տվյալ տարվա համար ընտրված ծրագրի շահառուների անհատական ծրագրերը, որոնք իրենց մեջ ներառում են տվյալ շահառուի համար ծրագրի շրջանակներում իրականացվելիք բոլոր աշխատանքներն և միջոցառումները:

2) Շահառուներին մատուցվող ծառայությունների գծով`

ա. Ծրագրի շահառուների ուսուցում, վերապատրաստում, 

- Ծրագիրն իրականացնողն ապահովում է շահառուներին` իրենց անհատական ծրագրերով նախատեսված ուսուցման կազմակերպումը և համապատասխան մասնագիտական վերապատրաստումը: 

բ. Ծրագրի շահառուների աշխատանքի տեղավորման աջակցություն.

-  Ծրագիրն իրականացնողն շահառուներին հնարավորինս աջակցում է աշխատանքի տեղավորման հարցում.

- Ծրագիրն իրականացնողն ուսումնասիրելով գործատուների մոտ ուսուցում ստանալու և աշխատանքի տեղավորվելու հնարավորությունները, համապատասխան հայտեր է ներկայացնում նման դասընթացներում շահառուների ներգրավելու նպատակով:

գ. Ծրագրի շահառուներին բժշկական խորհրդատվություն, բժշկական օգնության տրամադրում

- Ծրագիրն իրականացնողն իրականացնում է բոլոր շահառուների բժկական հետազոտություն` պայմանագիր կնքելով հետազոտության իրավունք ունեցող բուժհաստատության հետ.

-  Ծրագիրն իրականացնողը հետազոտության ախտորոշման հիման վրա ապահովում է  առողջապահական նպատակային ծրագրերում չընդգրկված և ընդգրկված հիվանդ շահառուների հիվանդանոցային ստացիոնար բուժումը.

- Ծրագիրն իրականացնողի բժիշկը բժշկական խորհրդատվություն է մատուցում շահառուներին:

դ. Ծրագրի շահառուներին իրավաբանական աջակցության տրամադրում

- Ծրագիրն իրականացնողի իրավաբանը իրավաբանական խորհրդատվություն և աջակցություն է տրամադրում շահառուներին.

- անհրաժեշտության դեպքում, Ծրագիրն իրականացնողը շահառուների իրավունքների պաշտպանության նպատակով ապահովում է մասնագիտացված կազմակերպության կողմից իրավաբանական աջակցության տրամադրումը:

ե. Ծրագրի շահառուների նկատմամբ սոցիալական վերահսկողությունը, կեսճանապարհային ծրագրերի իրականացումը 

- Ծրագիրն իրականացնողն ավարտին է հասցնում նախորդ տարվա ծրագրի շահառուների համար իրենց անհատական ծրագրերով նախատեսված ու դեռևս չավարտված միջոցառումները: Ծրագիրն իրականացնողը նախարարության կողմից սահմանված չափորոշիչներին համապատասխան իրականացնում է միջոցառումներ` նախորդ տարվա շահառուների կյանքի նկատմամբ սոցիալական վերահսկողություն իրականացնելու ուղղությամբ.

- մանկատների 15-18 տարեկան սաների համար, մինչև բնակարանների հատկացումը, որպես փուլային լուծում, կիրականացվեն նախարարության կողմից սահմանված չափորոշիչներին համապատասխան կեսճանապարհային ծրագրեր: Կեսճանապարհային ծրագրի իրականացման նպատակով կհատկացվեն համապատասխան բնակելի տարածքներ, որտեղ մասնագետների հսկողության ներքո կխնամվեն մանկատան ավարտական տարիքի երեխաները: Նրանց համար կազմված սոցիալ-հոգեբանական վերականգնողական անհատական ծրագրերի համաձայն, աշխատանքներ կտարվեն սոցիալական աշխատողի, մանկավարժի, հոգեբանի, բժշկի, իրավաբանի կողմից, նրանց համար հնարավորություններ կստեղծվեն ձեռք բերելու համապատասխան գիտելիքներ, կարողություններ և հմտություններ.

- կյանքի հմտությունների ուսուցանում /առողջ ապրելակերպ, սեռական դաստիարակություն, կենցաղավարման հմտություններ, անվտանգության կանոններ, անձնական բյուջեի պլանավորում, վարվելակերպի կանոններ և այլն/,

- մասնագիտական կողմնորոշում /խմբակներ, թրեյնինգներ, ճանաչողական էքսկուրսիաներ հիմնարկ-ձեռնարկություններ և այլն/

- մասնագիտական վերապատրաստում,

- սոցիալիզացիային ուղղված միջոցառումներ /էքսկուրսիաներ պատմամշակութային կենտրոններ, ինտելեկտուալ և մարզային խաղեր-մրցույթներ համայնքի հանրակրթական դպրոցների հասակակիցների հետ և այլն/:

3) Համակարգման աշխատանքների գծով.

ա. Ծրագրի իրականացման ապահովմանն ուղղված աշխատանքներ

- Ծրագիրն իրականացնողը նախարարության հետ համաձայնեցված մասնագիտական անձնակազմի միջոցով իրականացնում է սույն ծրագրով նախատեսված` հասարակական կազմակերպության կամ հիմնադրամի միջոցով իրականացվող միջոցառումները:

 4) Ծրագրի շահառուներին ուսուցման կրթաթոշակով և միանվագ դրամական օգնությամբ ապահովումը

ա. Ոչ պետական միջին մասնագիտական և բարձրագույն ուսումնական հաստատություններում սովորող շահառուներին տրամադրվում է կրթաթոշակ` 10000 դրամի չափով.

բ. Հայաստանի Հանրապետության կառավարության 2005 թվականի փետրվարի 17-ի N158-Ն որոշմամբ հաստատված կարգի համաձայն` մանկատան յուրաքանչյուր շրջանավարտի տրամադրվում է միանվագ դրամական օգնություն` 50000 ՀՀ դրամի չափով:

5)  Ծրագրի շահառուներին բնակելի տարածքով ապահովում

ա. Ծրագրի շահառուների համար հաստատված անհատական ծրագրերի համաձայն որոշվում է` տվյալ տարվա պետական բյուջեով նախատեսված միջոցների շրջանակներում ձեռք բերման ենթակա մեկ սենյականոց բնակարանների քանակը և դրանց տեղաբաշխման վայրերը.

բ. Շահառուների համար բնակարաններ ձեռք կբերվեն «Գնումների մասին» Հայաստանի Հանրապետության օրենքի համաձայն` Հայաստանի Հանրապետության կառավարության կողմից սահմանված չափորոշիչներին համապատասխան.

գ. Ձեռք բերված բնակարանները ծրագրի շահառուներին տրվում են 10 տարի անհատույց օգտագործման իրավունքով: Բնակարանի նկատմամբ շահառուի իրավունքները ամրագրվում են նրանց հետ կնքվելիք բնակարանի անհատույց օգտագործման պայմանագրում:

6) Բնակարանների կահավորման համար գույքով ապահովում

ա. Նախարարության կողմից հաստատված անվանացանկին համապատասխան «Գնումների մասին» Հայաստանի Հանրապետության օրենքի համաձայն ձեռք են բերվում բնակարանների կահավորման համար անհրաժեշտ գույք. 

բ. Ձեռք բերված գույքը ծրագրի շահառուներին տրվում է սեփականության իրավունքով.

գ. Ծրագիրն իրականացնողն օժանդակում է շահառուների բնակության վայր գույքի տեղափոխման հետ կապված հարցերում:

V.  ԾՐԱԳՐԻ ԻՐԱԿԱՆԱՑՈՒՄԸ

9. Ծրագիրն իրականացվում է հասարակական կազմակերպության կամ հիմնադրամի միջոցով, որի հետ Հայաստանի Հանրապետության աշխատանքի և սոցիալական հարցերի նախարարությունը կնքում է գործակալության պայմանագիր` ՀՀ պետական բյուջեով նախատեսված միջոցների հաշվին ծրագիրն իրականացնելու համար:

10. Կնքված պայմանագրի անբաժանելի մաս են կազմում Հայաստանի Հանրապետության աշխատանքի և սոցիալական հարցերի նախարարության կողմից մշակված տեխնիկական առաջադրանքները` իրականացման գնահատման հստակ ցուցանիշներով:

VI. ԾՐԱԳՐԻ ԻՐԱԿԱՆԱՑՄԱՆ ՎԵՐԱՀՍԿՈՂՈՒԹՅՈՒՆԸ

11.
Ծրագրի կատարման վերահսկողությունն իրականացնում է Հայաստանի Հանրապետության աշխատանքի և սոցիալական հարցերի նախարարությունը:

ՀՀ աշխատանքի և սոցիալական հարցերի նախարար


Արթուր Գրիգորյան
ՀԻՄՆԱՎՈՐՈՒՄ

ՀՀ Կառավարության «Առանց ծնողական խնամքի մնացած երեխաների թվին պատկանող անձանց բնակարանային հաշվառման և բնակարանի տրամադրման կարգը, Պետական աջակցություն առանց ծնողական խնամքի մնացած երեխաների թվին պատկանող անձանց ծրագիրը հաստատելու, Հայաստանի Հանրապետության Կառավարության 2003 թվականի հուլիսի 23-ի N 983-Ն և 2003 թվականի հոկտեմբերի 30-ի N 1419-Ն որոշումներն ուժը կորցրած ճանաչելու մասին» որոշման նախագծի ընդունման

1.
Իրավական ակտի անհրաժեշտությունը (նպատակը)

ՀՀ Կառավարության որոշման նախագծի ընդունումը պայմանավորված է մանկատների շրջանավարտներին և առանց ծնողական խնամքի մնացած երեխաներին ՀՀ պետական բյուջեով նախատեսված միջոցների հաշվին տրամադրվող բնակարանների և դրանց կահավորման համար անհրաժեշտ գույքի ձեռքբերման և շահառուներին հանձնման միասնական գործընթաց ապահովելու անհրաժեշտությամբ:

1.1
Կարգավորման հարաբերությունների ներկա վիճակը և առկա խնդիրները

ՀՀ Կառավարության 2003 թվականի հուլիսի 23-ի «Առանց ծնողական խնամքի մնացած երեխաներին բնակարան տրամադրելու կարգը հաստատելու մասին» N 983-Ն որոշմամբ հաստատված «Առանց ծնողական խնամքի մնացած երեխաներին բնակարան տրամադրելու կարգի» համաձայն ՀՀ պետական բյուջեով 2007 թվականից նախատեսված «Առանց ծնողական խնամքի մնացած երեխաներին բնակարանի տրամադրման հետ կապված ծախսեր» ծրագրի (այսուհետ` առանց ծնողական խնամքի մնացած երեխաների ծրագիր) շրջանակներում խնամակալների մոտ խնամվող ծնողազուրկ երեխաների համար ձեռք են բերվում մեկ սենյականոց բնակարաններ: 

ՀՀ Կառավարության 2003 թվականի հուլիսի 23-ի N 983-Ն որոշումն ընդունվել է «Առանց ծնողական խնամքի մնացած երեխաների սոցիալական պաշտպանության մասին» ՀՀ օրենքի 9-րդ հոդվածի համաձայն: 

Սույն կարգով նախատեսված անձինք հաշվառման են վերցվում համայնքի որոշմամբ: Տեղական ինքնակառավարման մարմիններում կազմվում են հաշվառման վերցված բնակարանի կարիք ունեցող անձանց ցուցակները, որոնք հաստատվում են համայնքի ղեկավարի կողմից և ուղարկվում են ՀՀ աշխատանքի և սոցիալական հարցերի նախարարություն (այսուհետ` նախարարություն): Նախարարությունը տեղական ինքնակառավարման մարմիններից ստացված հերթացուցակների հիման վրա կազմում է հանրապետական հերթացուցակ: 

Առանց ծնողական խնամքի մնացած երեխաներին բնակարան տրամադրվում է ՀՀ պետական բյուջեի միջոցների հաշվին` «Գնումների մասին» ՀՀ օրենքով սահմանված կարգով բնակելի տարածություն գնելու միջոցով, իսկ պատվիրատուն հանդիսանում է նախարարությունը: 

ՀՀ Կառավարության 2003 թվականի հոկտեմբերի 30-ի N 1419-Ն որոշմամբ հաստատված և ՀՀ պետական բյուջեով 2003 թվականից նախատեսված «Պետական աջակցություն ՀՀ մանկական խնամակալական կազմակերպությունների շրջանավարտներին» ծրագրի (այսուհետ` շրջանավարտների ծրագիր) շրջանակներում մանկատների 1991-2010 թվականների շրջանավարտների համար ձեռք են բերվում մեկ սենյականոց բնակարաններ և դրանց կահավորման համար անհրաժեշտ գույք: 

Սույն ծրագիրը ՀՀ Կառավարության վերոնշյալ որոշմամբ հաստատվել և ՀՀ պետական բյուջեով նախատեսվել է «Առանց ծնողական խնամքի մնացած երեխաների սոցիալական պաշտպանության մասին» ՀՀ օրենքի 9-րդ հոդվածի և Եվրոպական հանձնաժողովի պարենային ապահովության ծրագրի դրամական միջոցների կազմավորման ու օգտագործման ընդհանուր և հատուկ պայմանները սահմանող փոխըմբռնման հուշագրի պահանջների համաձայն (2001թվականին ընդունված փոխըմբռնման հուշագրի 4-րդ կետի նախապայման): Նախապայման էր նաև շրջանավարտների ծրագիրը հասարակական կազմակերպության միջոցով իրականացնելու հանգամանքը: 

Ծրագրի շրջանակներում շրջանավարտների համար իրականացվում են հետևյալ միջոցառումները`

-
բնակելի տարածքով ապահովում, 

-
մասնագիտական կողմնորոշումը, ուսուցումը, վերապատրաստում,

-
հիմնական կարիքները բավարարող եկամուտի ապահովում,

-
բժշկական օգնության անվճար տրամադրում,

-
իրավաբանական օգնության տրամադրում, 

-
գույքի տրամադրում,

Ծրագրում նախատեսվել են նաև բնակելի տարածքով ապահովելու մեխանիզմները («Գնումների մասին» ՀՀ օրենքի համաձայն,  որի շրջանակներում` նախարարության կողմից սահմանված պայմանների համաձայն ձեռք կբերվեն համապատասխան թվով բնակարաններ և գույք): 

Փաստորեն, ինչպես մանկատների շրջանավարտների, այնպես էլ առանց ծնողական խնամքի մնացած երեխաների կարիքների համար գնված բնակարանները նրանց տրամադրվում է ՀՀ կառավարության 2003 թվականի հուլիսի 23-ի N 983-Ն որոշման համաձայն:  

Առկա օրենսդրական դաշտում միաժամանակ նույն խնդիրները լուծող ՀՀ պետական բյուջեի առանց ծնողական խնամքի մնացած երեխաների և մանկատների շրջանավարտների ծրագրերի իրականացումն ըստ էության վերաբերում է նույն շահառուներին` առանց ծնողական խնամքի մնացած երեխաների թվին պատկանող անձանց, որն առաջացնում է խոչընդոտներ վերոհիշյալ ծրագրերի իրականացման ընթացքում: 

Դրանք են.

•
Մանկատան շրջանավարտներին և առանց ծնողական խնամքի մնացած երեխաների թվին պատկանող բնակարանի կարիք ունեցող անձանց հաշվառման կարգերը տարբեր են,

•
Պետական բյուջեով նախատեսված միջոցների հաշվին տրամադրվող բնակարանների և դրանց կահավորման համար անհրաժեշտ գույքի ձեռքբերման և շահառուներին հանձնման միասնական գործընթացի ապահովում (առանց ծնողական խնամքի մնացած երեխաները բնակարանի կահավորման համար գույք չեն ստանում),

•
Բնակարան ստանալու համար հերթագրման առաջնահերթությունները Մասնավորապես բացակայում է հեռավոր, սահմանամերձ, բարձրլեռնային բնակավայրերում բնակություն հաստատելու ցանկություն հայտնած անձանց բնակարանի առաջնահերթ տրամադրման հնարավորությունը,

•
Բնակարանների ձեռքբերման համար ելակետային գների հստակեցումը:

•
Շինարարական նորմերին համապատասխան բնակարանների տեխնիկական բնութագրերի (մակերես, ներքին հարդարման նկատմամբ անհրաժեշտ այլ պահանջներ)   սահմանումը,

•
Բնակարանների ընդունման պահին քաղաքաշինական նորմերին համապատասխանության վերաբերյալ եզրակացության ապահովումը,

•
Բնակարանների հետագա պահպանման, շահագործման և վերահսկողության իրականացումը:

•
Մանկատներում խնամվող 15-18 տարեկան երեխաների ինքնուրույն կյանքի նախապատրաստում:

1.2
Առկա խնդիրների առաջարկվող լուծումները

Անհրաժեշտ է միասնական մոտեցում ցուցաբերել առանց ծնողական խնամքի մնացած երեխաների թվին պատկանող բնակարանի կարիք ունեցող անձանց հաշվառման և տրամադրման հարցում և առանց ծնողական խնամքի մնացած երեխաների և շրջանավարտների ծրագրերը միավորել մեկ ծրագրում: 

Նոր ծրագրով նախատեսվում են առանձին դրույթներ` վերոնշյալ խնդիրների լուծման համար:

ՀՀ կառավարությանն առընթեր պետական գույքի կառավարման վարչությունը ՀՀ կառավարության քննարկմանն է ներկայացրել «Պետական սեփականություն հանդիսացող անշարժ գույքի անհատույց օգտագործման տրամադրման կարգը հաստատելու մասին» ՀՀ կառավարության որոշման նախագիծը, որտեղ նախատեսված են տրամադրված բնակարանների օգտագործման նկատմամբ վերահսկողության դրույթներ:
ՀՀ աշխատանքի և սոցիալական հարցերի նախարար


Արթուր Գրիգորյան

ՏԵՂԵԿԱՆՔ

ՀՀ Կառավարության «Առանց ծնողական խնամքի մնացած երեխաների թվին պատկանող անձանց բնակարանային հաշվառման և բնակարանի տրամադրման կարգը, Պետական աջակցություն առանց ծնողական խնամքի մնացած երեխաների թվին պատկանող անձանց ծրագիրը հաստատելու, Հայաստանի Հանրապետության Կառավարության 2003 թվականի հուլիսի 23-ի N 983-Ն և 2003 թվականի հոկտեմբերի 30-ի N 1419-Ն որոշումներն ուժը կորցրած ճանաչելու մասին» որոշման նախագծի ընդունման կապակցությամբ ՀՀ պետական բյուջեում եկամուտների  և ծախսերի էական ավելացման կամ նվազեցման բացակայության մասին

ՀՀ Կառավարության «Առանց ծնողական խնամքի մնացած երեխաների թվին պատկանող անձանց բնակարանային հաշվառման և բնակարանի տրամադրման կարգը, Պետական աջակցություն առանց ծնողական խնամքի մնացած երեխաների թվին պատկանող անձանց ծրագիրը հաստատելու, Հայաստանի Հանրապետության Կառավարության 2003 թվականի հուլիսի 23-ի N 983-Ն և 2003 թվականի հոկտեմբերի 30-ի N 1419-Ն որոշումներն ուժը կորցրած ճանաչելու մասին»  որոշման նախագծի ընդունման կապակցությամբ մինչև 2015թ. ՀՀ պետական բյուջեի ծախսերում լրացուցիչ նախատեսվում է.

Բնակարանների գծով.

Հերթացուցակում մինչև 2010թ. ընդգրկվածները-195*6700=1,306,500.0 հազ.դրամ

2011-2014թթ. շահառուները /յուրաքանչյուր տարի 40 շահառու/ -160*6700=1,072,000.0 հազ.դրամ

Հերթացուցակում մինչև 2010թ. ընդգրկված ԱԾԽՄ երեխաների թվին պատկանող անձիք -100*6700=670,000.0 հազ.դրամ

2011-2014թթ. ԱԾԽՄ երեխաների թվին պատկանող անձիք/յուրաքանչյուր տարի 20 շահառու/ -80*6700=536,000.0 հազ.դրամ

Գույքի գծով.

Բոլորի համար /հանած 76 կոմպլեկտ պահեստավորված գույքը/-459*965=442,935.0 հազ.դրամ

Կեսճանապարհային ծրագիր

Կեսճանապարհային ծրագրի համար լրացուցիչ միջոցներ անհրաժեշտ չեն, քանի որ դրա իրականացման համար կօգտագործվի ՀՀ պետական բյուջեի «Մանկատների շրջանավարտներին աջակցություն և խորհրդատվություն» ծրագրի համապատասխան տողով, ինչպես նաև մանկատներին տրամադրված գումարներով:

ՏԵՂԵԿԱՆՔ

ՀՀ Կառավարության «Առանց ծնողական խնամքի մնացած երեխաների թվին պատկանող անձանց բնակարանային հաշվառման և բնակարանի տրամադրման կարգը, Պետական աջակցություն առանց ծնողական խնամքի մնացած երեխաների թվին պատկանող անձանց ծրագիրը հաստատելու, Հայաստանի Հանրապետության Կառավարության 2003 թվականի հուլիսի 23-ի N 983-Ն և 2003 թվականի հոկտեմբերի 30-ի N 1419-Ն որոշումներն ուժը կորցրած ճանաչելու մասին»  որոշման նախագծի ընդունման կապակցությամբ այլ  իրավական  ակտերում փոփոխություններ  և լրացումներ կատարելու անհրաժեշտության բացակայության մասին

ՀՀ Կառավարության «Առանց ծնողական խնամքի մնացած երեխաների թվին պատկանող անձանց բնակարանային հաշվառման և բնակարանի տրամադրման կարգը, Պետական աջակցություն առանց ծնողական խնամքի մնացած երեխաների թվին պատկանող անձանց ծրագիրը հաստատելու, Հայաստանի Հանրապետության Կառավարության 2003 թվականի հուլիսի 23-ի N 983-Ն և 2003 թվականի հոկտեմբերի 30-ի N 1419-Ն որոշումներն ուժը կորցրած ճանաչելու մասին»   որոշման նախագծի ընդունման կապակցությամբ  այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՀՀ աշխատանքի և սոցիալական հարցերի նախարար


Արթուր Գրիգորյան
ՏԵՂԵԿԱՆՔ – ԱՄՓՈՓԱԹԵՐԹ

ՀՀ Կառավարության <Առանց ծնողական խնամքի մնացած երեխաների թվին պատկանող անձանց բնակարանային հաշվառման և բնակարանի տրամադրման կարգը, Պետական աջակցություն առանց ծնողական խնամքի մնացած երեխաների թվին պատկանող անձանց ծրագիրը հաստատելու, Հայաստանի Հանրապետության Կառավարության 2003 թվականի հուլիսի 23-ի N 983-Ն և 2003 թվականի հոկտեմբերի 30-ի N 1419-Ն որոշումներն ուժը կորցրած ճանաչելու մասին> որոշման նախագծի ընդունման կապակցությամբ շահագրգիռ նախարարությունների առարկությունների և առաջարկությունների մասին

	Առաջարկության հեղինակը
	Առարկության, առաջարկության բովանդակությունը
	Եզրակացություն

	ՀՀ Կառավարությանն առընթեր պետական գույքի կառավարման վարչության պետի

15.10.2010թ. թիվ Ե2-3810 գրություն
	Նախագծի 2-րդ կետի 2-րդ և 4-րդ ենթակետերում ՀՀ Կառավարությանն առըն​թեր պետական գույքի կառավարման վարչություն>  բառերն անհրաժեշտ է փոխարինել <Հայաստանի Հանրապետության աշխատանքի և սոցիալական հարցերի նախարարություն> բառերով, ինչպես նաև անհրաժեշտ է հանել որոշման նախագծի 1-ին կետով հաստատված կարգի 16-րդ կետը:
	Չի ընդունվել

Գնված բնակարանները պետական սեփա​կա​նություն են և  հանձնվում են ՀՀ ԿԱ պետա​կան գույքի կառավարման վարչության տնօ​րի​նությանը, այդ պատճառով նպատակա​հարմար է, որ հենց ՀՀ ԿԱ պետական գույքի կառավարման վարչությունը հանդիսանա գնումների պատվիրատուն:



	ՀՀ ֆինանսների նախարարի 20.10.2010թ.

թիվ /1/4.4-3/7922-10 գրություն
	1. Առաջարկում ենք ճշտել Նախագծի 2-րդ մասի 2-րդ ենթամասի 1-ին բաժնում նշված առանց ծնողական խնամքի մնացած երեխաների հաշվառումը ՀՀ Կառավարության 2003 թվականի հուլիսի 23-ի N983-Ն և ՀՀ Կառավարության 2003 թվականի հոկտեմբերի 30-ի N1419-Ն որոշումների հիման վրա մինչև 2014 թվականի դեկտեմբերի 31-ը կատարելու ժամկետը` համապատասխանեցնելով Նախագծի 4-րդ մասով նշված որոշումներն ուժը կորցրած ճանաչելու և 5-րդ մասով ` Նախագծի ուժի մեջ մտնելու ժամկետներին:


	Ընդունվել է, խմբագրվել է

	
	Նախագծի ընդունումը բերում է լրացուցիչ  ֆինանսական հատկա​ցումների անհրաժեշտության (Նախագծի ՀՀ պետական բյուջեում ծախսերի ավելացման մասին տեղեկանքում բերված տեղեկատվության համաձայն 2011 թվականի հունվարի 1-ի դրությամբ լրացուցիչ ծախսը բնակարանների ձեռքբերման մասով կկազմի 1976.5 մլն. դրամ, գույքի մասով` 114.8 մլն. դրամ, իսկ միջնաժամկետ 2011-2013թթ. կտրվածքով համապատասխանաբար 1206.0 մլն. դրամ և 115.8 մլն. դրամ), որը նախատեսված չէ ինչպես ՀՀ 2010 թվականի պետական բյուջեով և ՀՀ 2011-2013 թվականների պետական միջին ժամկետ ծախսերի ծրագրով, այնպես էլ արդեն իսկ ՀՀ Ազգային ժողով ներկայացված ՀՀ 2011 թվականի պետական բյուջեի նախագծով: Ուստի վերջիններիս ընդունման դեպքում այն կմնա առանց ֆինանսական ապահովման:
	Ընդունվել է

 Նախագծում ներառվել է դրույթ, համաձայն որի նախագծի ընդունումից առաջացող բնակարանների և գույքի գնման նպատակով ֆինանսական միջոցների հատկացումները կքննարկվեն յուրաքանչյուր տարվա բյուջեի նախագծի կազման ընթացքում :

Ծրագրի իրականացման առաջին տարին կբաշխվի նախարարության կողմից գնված և պահեստավորված 76 կոմպլեկտ գույքը, հետագա տարիների համար ֆինանսական միջոցների տրամադրումը կքննարկվի բյուջեի նախագիծը կազմելու ժամանակ :

	
	2. Նախագծի Հավելված 2-ի 4-րդ գլխում նշված շահառուներին մատուցվող ծառայությունների շարքից կեսճանապարհային ծրագրի իրականացումն իր բովանդակությամբ համարվում է առանձին բյուջետային ծրագիր,որը նույնպես ներառված չէ ՀՀ 2010 թվականի պետական բյուջեում, ՀՀ 2011-2013 թվականների պետական միջին ժամկետ ծախսերի ծրագրում և ՀՀ 2011 թվականի պետական բյուջեի նախագծում: Հետևապես Նախագծից այն անհրաժեշտ է հանել: Բացի այդ, Նախագծի ՀՀ պետական բյուջեում ծախսերի ավելացման մասին տեղեկանքում բերված հիմնավորման մեջ բացակայում է կեսճանապարհային ծրագրի և նրա կիրառման արդյունքում առաջարկվող առկա ծրագրերից տնտեսվող միջոցների հաշվարկ-հիմնավորումները: 


	Ընդունվել է մասամբ 

Նախագծի հավելված 2-ի 4-րդ գլխով նախա​տեսված է մանկատներում խնամվող 15-18 երե​խաների համար կեսճանա​պար​հային ծրագրի իրականացում, որի համար <Մանկա​տների շրջանավարտներին աջակցություն և խորհրդատվության տրամադրում> ծրագրով հատկացված է 3,216.0 հազ.դրամ: 2011թ. նա​խա​տեսվում է ծրագիրը սկսել այդ գումար​ների շրջանակներում, իսկ լրացուցիչ միջոց​ներ պահանջվելու դեպքում ֆինանսավորում ստանալ միջազգային դոնոր կազմակեր​պու​թյուններից: Ծրագրի այս բաղադրիչը կարևոր նշանակություն ունի առանց ծնողական խնամքի մնացած երեխաներին բնակա​րան​ների տրամադրման գործընթացում նախա​րա​րության քաղաքականության իրակա​նաց​ման հարցում: Հետագա տարիներին ծրագրի իրականացման հարցը կքննարկվի բյուջեի նախագիծը ներկայացնելու ժամանակ :



	
	4. Նախագծի Հավելված 2-ի 4-րդ գլխի 7-րդ մասի 1-ին ենթամասի դ/ բաժնում նշված առանց ծնողական խնամքի մնացած երեխաների համար բացի բնակարանների հատկացման միջոցառումից նախատեսված է նաև բնակարանների կահավորման համար գույքի տրամադրում, որը նույնպես բերում է լրացուցիչ ֆինանսական միջոցների պահանջի (2011 թվականի հունվարի 1-ի դրությամբ` 96.5 մլն. դրամ, իսկ միջնաժամկետ 2011-2013թթ. կտրվածքով` 57.9 մլն. դրամ), միաժամանակ չի բխում ներկայումս գործող կարգից և այն անհրաժեշտ է հանել:


	Ընդունվել է

Նախագծում ներառվել է դրույթ, համաձայն որի նախագծի ընդունումից առաջացող գույքի գնման նպատակով ֆինանսական միջոցների հատկացումները կքննարկվեն յուրաքանչյուր տարվա բյուջեի նախագծի կազմման ընթացքում: 

	
	5. Նախագծի Հավելված 2-ի 4-րդ գլխի 8-րդ մասի 1-ին ենթամասը և նույն գլխի 5-րդ մասի բ/ ենթամասը առաջարկում ենք խմբագրել` նախատեսելով, որ համապատասխան չափորոշիչները սահմանում է ՀՀ Կառավարությունը:


	Ընդունվել է, խմբագրվել է

	ՀՀ արդարադատության նխարարության 28.10.2010թ. թիվ 01/3912-10 
	1. Որոշման նախագծի 2-րդ կետի 2-րդ ենթակետի կապակցությամբ գտնում ենք, որ առանց ծնողական խնամքի մնացած երեխաների թվին պատկանող անձանց բնակարանների գնումների պատվիրատուն պետք է հանդիսանա պետությունը։

Բացի այդ, նույն կետի 3-րդ ենթակետի վերաբերյալ հայտնում ենք, որ ներկայացված որոշման նախագծով անհրաժեշտ է սահմանել նաև առանց ծնողական խնամքի մնացած երեխաների թվին պատկանող անձանց բնակարանի վարձակալության կարգը։

2. Որոշման նախագծի 1-ին կետի 1-ին ենթակետով հաստատվող 1-ին հավելվածի 5-րդ, 6-րդ, 8-րդ և 9-րդ կետերում անհրաժեշտ է նկատի ունենալ, որ լրացուցիչ պարտականություններ են սահմանվում տեղական ինքնակառավարման մարմինների համար, որը չի բխում Հայաստանի Հանրապետության Սահմանադրության 83.5-րդ հոդվածի, <Իրավական ակտերի մասին> Հայաստանի Հանրապետության օրենքի 9-րդ հոդվածի և <Տեղական ինքնակառավարման մասին> ՀՀ օրենքի պահանջներից, որոնց համաձայն` բացառապես օրենքներով պետք է սահմանվեն տեղական ինքնակառավարման մարմինների լիազորությունները և պարտականությունները։

3. Հավելված 1-ի 12-րդ կետով սահմանված են տարեկան հերթացուցակում ընդգրկելու առաջնահերթությունները։ Այդ առումով գտնում ենք, որ հիմնավորման կարիք ունեն առաջնահերթությունների սկզբունքները, մասնավորապես` մեր կարծիքով տվյալ դեպքում անհրաժեշտ է առաջնորդվել դիմումը ներկայացնելու ժամանակահատվածով։

Բացի այդ, 12-րդ կետի 6-րդ ենթակետում խոսքը գնում է օրենքով սահմանված կարգով լիցենզավորված մանկատների շրջանավարտների մասին, մինչդեռ մեր կարծիքով  խոսքը պետք է գնա առանց ծնողական խնամքի մնացած երեխաների մասին։

4. Որոշման նախագծով հաստատվող <Պետական աջակցություն առանց ծնողական խնամքի մնացած երեխաների թվին պատկանող անձանց ծրագրի>  /հավելված 2/ 8-րդ կետի 2-րդ ենթակետի <դ>  պարբերությունում անհրաժեշտ է <ձեռնարկություններ> բառը փոխարինել <կազմակերպություններ> բառով` նկատի ունենալով, որ ՀՀ քաղաքացիական օրենսգրքում նման հասկացություն չկա։

5. Նախագծի 2-րդ հավելվածի 9-րդ կետում հստակեցման կարիք ունի <գործակալության պայմանագիր> հասկացությունը։

6. Միաժամանակ որոշման նախագիծն անհրաժեշտ է համաձայնեցնել նաև Հայաստանի Հանրապետության տարածքային կառավարման նախարարության և  Հայաստանի Հանրապետության Կառավարությանն առընթեր անշարժ գույքի կադաստրի պետական կոմիտեի հետ։


	Ընդունվել է և նախագծի համաձայն լիազո​րություները վերապահվել է ՀՀ Կառավա​րու​թյանն առընթեր պետական գույքի վարչությանը:

Չի ընդունվել

Բնակարանների մասնավորեցման կամ վարձակալության հանձնման կարգերը կհաստատվեն ՀՀ Կառավարության առանձին որոշումով` ըստ անհրաժեշտության :

Չի ընդունվել 

 Նման գործառույթ  տեղական ինքնակառավարման մարմինները իրականացնում են դեռևս 2003թ. գործող <Առանց ծնողական խնամքի մնացած երեխաներին բնակարանի տրամադրման> կարգով (ՀՀ Կառավարության որոշում 23.07.2003թ. թիվ  983-Ն ):
Չի ընդունվել 

<Պետական աջակցություն ՀՀ մանկական խնամակալական կազմակերպությունների շրջանավարտներին> և <Առանց ծնողական խնամքի մնացած   երեխաներին բնակարանի տրամադրում> ծրագրերի մոտ  400 շահառու մինչ այսօր բնակարաններ չի ստացել :
 Մանկատան շրջանավարտները համարվում են առավել խոցելի, քան խնամակալների մոտ գտնվող առանց ծնողական խնամքի մնացած երեխաների թվին պատկանող անձինք :

Չի ընդունվել

հավելված 2-ի 8-րդ կետի 2 –րդ ենթակետի <դ> պարբերությունում  <ձեռնարկություններ> բառը նշված չէ:

Ընդունվել է, խմբագրվել է

 Որոշման նախագիծն  արդեն իսկ համաձայնեցվել է ՀՀ  տարածքային կառավարման նախարարի (16.03.2009թ. Ե2009-2548) և ՀՀ ԿԱ անշարժ գույքի կադաստրի պետական կոմիտեի նախագահի (16.03.2009թ. Ե2009-2547) հետ :

	ՀՀ կառավարության աշխատակազմ
	Նախագծի վերաբերյալ հայտնում ենք հետևյալը.

2. Առաջարկում ենք նախագծի 2-րդ կետի 3-րդ ենթակետում <<օրենքով>> բառը փոխարինել <<ՀՀ օրենսդրությամբ>> բառերով:

3. Անհրաժեշտ է նախագծում լրացնել դրույթ առանց ծնողական խնամքի մնացած երեխաներին բնակարանների տրամադրման այլ ձևի մասին, քան գնմա միջոցն է, քանի որ առանց ծնողական խնամքի մնացած երեխաներին բնակարանները տրամադրվելու են անհատույց օգտագործման իրավունքով, ինչն ենթադրում է, որ բնակարանները կարող են ազատվել: Այդ դեպքում հնարավորություն կստեղծվի ազատված բնակարանը տրամադրել մեկ այլ առանց ծնողական խնամքի մնացած երեխայի առանց գնելու այդ բնակարանը:

5. Առաջարկում ենք նախագծի N1 հավելվածով սահմանված կարգի (այսուհետ` կարգ) 4-րդ կետում <<փաստացի բնակության վայրի մասին տեղեկանքը>> բառերից հետո լրացնել <<(առկայության դեպքում)>> բառերը, քանի որ հնարավոր է, որ բնակարանի կարիք ունեցող անձը փաստացի բնակության վայր չունենա, ինչն իր հերթին համաձայն կարգի 12-րդ կետի 9-րդ ենթակետի հանդիսանում է տարեկան հերթացուցակի դասակարգման հիմք:

6. Գտնում ենք, որ լրացուցիչ հիմնավորման կարիք ունի կարգի 12-րդ կետով սահմանված տարեկան հերթացուցակի դասակարգման առաջնահերթության չաորոշիչները:

7. Հստակեցման կարիք ունի կարգի 17-րդ կետի 3-րդ ենթակետը, քանի որ կարգի 4-րդ կետում նշված փաստաթղթերը կեղծիքներով ներկայացնելը բնակարանային հաշվառումից հանելու հիմք է, իսկ համաձայն կարգի 5-րդ կետի` հաշվառման վերցնելու դիմումը մերժելու հիմք է:

8. Անհրաժեշտ է կարգի 17-րդ կետի 4-րդ ենթակետում <<մահվան դեպքում>> բառերը փոխարինել <<քաղաքացու մահվան, քաղաքացուն անհայտ բացակայող կամ մահացած ճանաչելու դեպքերում>> բառերով:

9. Ահնրաժեշտ է կարգի 18-րդ կետը լրացնել նոր նախադասությամբ` հետևյալ բովանդակությամբ. <<Սույն կետ չի կիրառվում սույն կարգի 17-րդ կետի 4-րդ ենթակետի դեպքում:>>:

10. Գտնում ենք, որ ՀՀ կառավարության 2003 թվականի հուլիսի 23-ի N 983-Ն որոշման հավելվածով սահմանված կարգի 17-րդ կետով սահմանված բնակարանի անհատույց օգտագործման պայմանագիրը պետք է սահմանվի նաև սույն նախագծով:


	Ընդունվել է

Ընդունվել է, Խմբագրվել է
Ընդունվել է

Քննարկման ընթացքում հիմնավորվել է 

Ընդունվել է, կետը հանվել է
Ընդունվել է, Խմբագրվել է

Ընդունվել է, Խմբագրվել է

Ընդունվել է, Խմբագրվել է




ՀՀ աշխատանքի և սոցիալական հարցերի նախարար


Արթուր Գրիգորյան
